GHALIEX GIRGOR BUTTIGIEG
IN

Toni Calleja

Kull min ihobb l-istorja bis-serjeta u din jaghmilha parti minn hajtu, wagqt li jipprattika din in-namra, b’qari, studjy,
kitba jew ricerka, spiss ikun iffacdjat b’¢erti kurzitajiet li qajla tifhimhom. Naghtu almenu ezempju wiehed — dak li rridu
nibnu l-artiklu dwaru - Girgor Buttigieg.

Min fin-Nadur, b'mod spedjali, ma jafx bl-istejjer ta’ dan ir-ragel umli mimli bl-imhabba u bil-biza’ t’ Alla u b’devozzjoni
lejn il-Vergni Mbierka? Il-Kan. Gann Piet Frangisk Agius de Soldanis kiteb tajjeb hafna dwaru u jinkludih fl-ahhar tagsima
ta’ l-opra tieghu ma’ Ghawdxin ohra li kienu kbar fil-qdusija u fil-gherf, u fuq ohrajn barranin li mietu f’Ghawdex.(1)

Ghall-fini ta’ din il-kitba, ma jinteressanhiex x’qal Agius de Soldanis dwar il-virtujiet u I-pregji ta’ Girgor Buttigieg.
Jinteressana biss fejn jinghad li, wara li temm hajtu fuq din l-art bi fwieha ta’ qdusija, nhar is-26 ta’ Jannar, 1717, fl-ghomor
ta ¢irka 90 sena, md1fen fil- krus]a parrokk]ah ta’ San Gorg Martri, ir-Rabat.(2) [l-kurzita ta’ hafna nies hi kif persuna illustri
Naduri bhal dak, indifen barra r-rahal!

Patri Alessandru Bonni¢éi O.EM. Conv., fl-opra
valuruza tieghu, ‘In-Nadur — Grajjiet Kolleggjata u
Bazilika Imxebilkin Fil-hajja Socjali ta’ Ghawdex’, jghid li
“Fl-ahhar Zmien ta’hajtu, Girgor Buttigieg kien marid ir-
Rabat”.(3) Imma marid ir-Rabat, kif, fejn? II-qarib tieghi,
Dun Nikol Vella Apap, {"’lI-Hajja f'Ghawdex’, { artiklu
mis-sensiela ‘Ghawdxin Ii ghamlu Isem’, imur aktar minn
hekk u jghid li hu miet, “fl-Isptar Ii kien hemm fil-Gran
Kastell”.(4) Dan it-taghrif, Vella Apap ma nafux mnejn
siltu; forsi hareg bih minn zniedu ghax la jtih Agius de
Soldanis u langas johrog mir-registrazzjoni tal-mewt li
hemm San Gorg. Terga’ u tghid, l-isptar ta¢-Cittadella
kien wiehed ‘tan-nisa’!

II-Kan. Dun Nikol Vella Apap kien kittieb fitt u
assidwu, u din l-asserzjoni, nifhem li wasal ghaliha bid-
deduzzjoni logika. Ghax nisthajjel jghidlek li la Girgor
Buttlgleg indifen San Gorg, patrijott Naduri bhal dak,
zgurmiet fl-“Isptar ta’San Giljan” jew “Sptar San Gwann
Evangelista”, skond x’kien jismu dak l-isptar fl-1717.
Fl-istorja huma bosta dawk il-kittieba li jirrikorru ghal-
logika fejn isibu xi lakuna. Biss fejn tidhol l-istorja, dan
l-uzu hu perikoluz hafna. Ghal dagstant, din is-sistema
ghandha tintuza mill-ingas, u dejjem l-ahhar haga,
wara li l-kittieb — matur u infurmat tajjeb fil-materja ~
ikun wettaq dik ir-ricerka kollha mmaginabbli. U meta
tinghad, ghall-prudenza, ghandha tigi pprezentata
b’kawtela u mhux gisha Vangelu.

Intant, fil-fatt, il-qaghda ta’ Girgor Buttigieg ir-
Rabat ma kellhiex x"tagsam ma’ mard kroniku. Infatti,
de Soldanis jghidilna ¢ar u tond li: “Kien hawn ir-Rabat, meta -Madonna baghtitlu marda qalila u twila i hu sofrieha
b’pacenzja ta’ Gobb ghall-imhabba taghha”. Voldieri meta marad ga kien jghammar ir-Rabat. Allura x'kienet ir-raguni li lil
Girgor, jew Grejger (diminuttiv ta’ Girgor), min-Nadur nizzlitu joqghod ir-Rabat?

L-aktar raguni plawsibbli ghal din il-mistoqsija, nahsbu li kienet din:

Fis-26 ta’ Lulju, 1689, allura fl-ewwel xhur mit-twaqqif tal-parrocca l-gdida tan-Nadur, Dun Bernard Haber, l-ewwel
Kappillan, wara t-tliet pubblikazzjonijiet (tnedijiet) fit-tliet festi: 3, 10, u 17 ta’ Lulju, skond il-Konéilju Tridentin, iccelebra
z-zwieg bejn Margerita Buttigieg, bint Gregorju u I-mejta Lorenza, parruc¢ana tieghu, u Dumink Gauci, bin Alessandru
u Grezzjulla, mill-parro¢¢a tar-Rabat, fil-prezenza tax-xhieda: Wigi Borg u Luga Portelli.(5)

Dumink Gauci, haten Girgor Buttigieg, kien haddiem, u armat bir-raba’. Difatti nafu li xi snin wara li zzewweg ha
b’enfitewsi, gbiela fit-tul, bi¢¢a raba’ mdaqgqsa fil-kuntrada tal-Vajringa (ir-Rabat), ukoll maghrufa bl-istess isem, minn ghand
il-Kan. Dun Gwann Pietru Dalli, prokuratur ta’ 1-Artal tas-5Smu. Sagrament imwagqgaf fil-Knisja Matric¢i u Kolleggjata ta’
Ghawdex, kif jidher mill-Atti tan-Nutar Wigi Grech tal-20 ta’ Novembru, 1707.

Wara li zzewget, Grezz marret toqghod ir-Rabat fejn ga kien domigiljat zewgha Dumink qabel ha l-istat tieghu. Dan
nafuh mill-fatt li t-tmint itfal li keltlhom, koltha tghammdu r-Rabat:(6)

1) Guzepp, tghammed fit-18 ta’ Marzu, 1691. Nhar 1-10 ta’ Novembru, 1715, izzewweg ix-Xewkija lil Madalena Bigeni;

2) MikiEL - tghammed nhar I-4 ta’ Dicembru, 1693. IZzewweg ix-Xaghra lil Tumasa Attard nhar it-12 ta’ Settembru,
1717, kwazi tmien xhur biss fuq il-mewt ta’ nannuh Girgor Buttigieg;

3) Marya - tghamdet fit-23 ta’ Settembru, 1696;

mbux biss huwa interessanti ghax hu ta’ min hu, imma wkoll ghax inhareg ftit aktar minn sitt xhur
biss wara l-ghoti tal-Kolleggjata. Ta" min jinnota li billi I-Ar¢. Dun Gwann Camilleri kien ghad ma
ghamilx karti parrokkjali bl-intestatura (letferhead) gdida, hdejn il-kelma ‘Ecclesiae’, kiteb il-kelma

[e-Certifikat taz-Zwieg ta’ bint Girgor Buttigieg. Dan id-dokument, datat 14 ta’ Dicembru, 1895,
‘Colleg” (Kolleggjata, imqassra), bil-pinna.

4) Pawru - tghammed nhar id-9 ta’ Frar, 1699.
Izzewweg lil Grezzja Tabone nhar 1-4 ta’ Gunju, 1719 fil-
Matri¢i. Minn dan iz-zwieg ma kienx hemm ulied;

5) Gorg — tghammed nhar il-21 ta’ Marzu, 1701; baqa’
guvni hajtu kollha;

6) Marya — tghammdet nhar 1-4 ta’ Awissu, 1702. Id-
dokument li ghandna f’idejna ma jaghtix informazzjoni
aktar dwar din it-tifla, u langas jghidilna jekk bejn xorti
l-ewwel Marija kenitx lahqet mietet jew le ... imma biex
semmew Marija ohra!

7) Roza MAaRG - tghamdet nhar is-6 ta’ Jannar, 1705;

8) Gio Maria Grezzju-tghammed fil-15 ta’ Settembru,
1706.

Konkluzjoni

It-taghrif li ghadna kemm ipproducejnajippermettilna
noholqu xenarju ta’ kif nahsbu li sehhew i¢-¢irkustanza
li kagun taghhom, Girgor Buttigieg, wiehed mill-aktar
Nadurin storikament rinomati, spi¢¢a biex indifen barra
rahal twelidu li zgur tant kien ihobb u jghozz.

Il-bniedem mhux tal-hadid u z-zmien jaghmel wisq
bih. Nifhem i meta beda jikber u ma baqax ta’ wahdu,
bintu Margerit hasbet li tigbru maghha r-Rabat. Minhabba
I-kobor tal-familja, u x’aktarx ukoll minhabba dik id-daqqa
t'id 1i riedet taghti lil Zewgha fir-raba’ u fit-trobbija tal-
bhejjem, ma setghetx toqghod tiela’ u niezla n-Nadur tara
'l missierha. Ghalhekk qatghewha li jigbruh maghhom
ir-Rabat. B’dan il-mod, meta miet tqies parrucééan ta’ -
Arcipriet tal-Matri¢i, u tar-Rabat kollu; inzerta joqghod
fit-territorju tal-parroééa ta’ San Gorg, u b’hekk indifen fit-
tali knisja skond in-norma ta’ dak iz-zmien.

Ix-xenarju pprezentat huwa ipotetiku kemm
tridu...iva, imma daqstant iehor jista’ jkun dak reali! Id-
decizjonijiet inhalluhom ghall-qarrej.

